
Saarulliit  

 
Saarullinnut aqutsinissamik pilersaarutip iluarsartuunneqarnera 2026-mi aallartippoq, 
aqutsinissamilli pilersaarusiorluni suliaqarneq suli naammassisimanngilaq. Kitaani 
Tunumilu saarullinniarnermi kiisalu Kitaani sinerissamut qanittumi saaruIlinniarnermi 
pisarineqarsinnaasunik amerlassusiliineq aqutsinissamik pilersaarut atuuttoq malillugu 
aalajangersaaffigineqartussaavoq.  
 
Atuisut ilisimasaat 
Aalisartut aalisarneq pillugu ilisimasaat annertuut ilanngutitikkusunneqarput 
atorluarneqarnissaallu kissaataalluni. Taamaattumik Kalaallit Nunaanni 
saarullinniarneq pillugu ukiumoortumik nalunaarusiortoqartarpoq, taannalu ilaatigut 
atorneqartarpoq pisassiissutissanik amerlassusiliisimanerup naliliiffigineqarneranut. 
Naalakkersuisoqarfimmit sinerissami qanittumi aalisartunut nassiussuunneqarput 
apeqqutinut akissutitut immersugassat. 2026-mi nalunaarusiaq suli 
saqqummersinneqanngilaq. Nalunaarusiaq ugguuna takuneqarsinnaavoq: Naqitat 
 
Tunup avannaani - avataasiortut 
Tunup avannaanni aqutsisoqarfimmi tak. Aqutsinissamik pilersaarut misileraalluni 
aalisarneq taamaallaat ingerlanneqarpoq, tamaani aningaasarsiutigalugu aalisarnermit 
aqutsinermi ilisimasat naammanngimmata.   
 
Tunumi - avataasiortut 
Ilisimatuussutsikkut siunnersuinermit inassutigineqarpoq Tunup avataani suffisartunik 
pisassiissutissat amerlassusissaasa 2027-mi 18.814 tonsit qaangissanngikkaat. 
Siunnersuinermi tunngavissatut atorneqarpoq aalisagaqassuseq pillugu 
”paasissutissat naammanngitsut” (suussuseq 5). Siunnersuineq atuuttarpoq ukiuni 
pingasuni. Piffissami 2024–2026-mut siunnersuinermi 2022-mi pisassanut sanilliullugu 
20 %-imik appaasoqarpoq. Piffissami 2027–2029-mi siunnersuinermi 2024–2026-mut 
sanilliullugu 20 %-imik appaasoqarpoq. Ilisimasanik annertusaaniarluni aalisartut 
pisussaaffilerneqarsimapput misiligutinik katersissasut, Pinngortitaleriffimmut 
nassiunneqartartussanik misissorneqartartussanillu.  
 
Dohrnip Ikkannerani saarullinnut tunngatillugu nalinginnaasumik isumaqartoqarpoq 
tamaani aalisagaqassutsimut tunngasut Islandimik avitseqatigiissutaasussaasut 
aamma Kalaallit Nunaanit aalisarneqartartut annertunerusinnaagaluartut. 
Taamaattumik aqutsinissamut pilersaarummi ukiumoortumik pisassiissutissanik 
amerlassusiliisarnermi tulluarsaasoqartarpoq.  
 
Tunumi pisassiissutissanik amerlassusiliinermi siunnersuutigineqarpoq 2027-mi 
pisassanik agguaassinissami aalajangersarneqassasoq pisassiissutissat 43.500 
tonsiussasut, Dohrnip Ikkannersaani Tunullu kujataani aqutsisoqarfinni 
avinneqartussanik (Tabel 2). Tamanna 1.500 tonsinik ikilisitsineruvoq. Pisassiissutinik 
ikinnerulersitsinerup tunuliaqutaraa pisarineqarsinnaasut ikiliartornerat1 aalisartunillu 
oqariartuutaasimasut. Pisassat ikileriarneri Dohrnip Ikkanneranut tunngatinneqarpoq, 
tamaani maluginiarneqarsimammat pisarineqarsinnaasut ikiliartornerat.  
 
Kitaani – avataani suffisartunik aalisagaqassuseq 
Siunnersuineq naapertorlugu aalisarnerup avataani suffisartunik aalisagaqassuseq 
sinnilimmik aalisarnermit nalaanneqarsimavoq FMSY, ima paasisariaqartumik, 
aalisagaqassutsip piujuartitsinissamik tunngaveqartup nammassinnaasai qaangerlugit 
aalisartoqartoq. Akuleriinnik saarullinniartoqarpoq, ima paasisarialimmik tamaani 

pisassat aamma sinerissamut qanittumi aalisarnermit pisarineqartartut. Siunnersuisunit 
naliliineq naapertorlugu saarulliit suffisartut amerlassusaasa aalisagaqassutsimut 
ajoqutaanngitsumik aalisarsinnaanerup killissai qaangeqqagaat, Btrigger aamma Blim. 
Ilisimatuussutsikkut siunnersuinermit inassutigineqarpoq 2027-mi avataani 
suliffisartunit pisassiissutissat 4.833 tonsinit amerlanerussanngitsut, tamannalu 2026-
mi pisassiissutinut sanilliullugu 125 tonsinik qaffariaateqarfiuvoq, qaffariaat 
procentinngorlugu 3 %-iulluni.  
 
Saarullinnut aqutsinissamut pilersaarummi allassimasutut TAC-mik 
aalajangersaanermut tunngaviuvoq ilisimatuussutsikkut siunnersuineq, TAC-lli 
qaffasinnerpaaffissaani assigiinngissut ukiumut 15 %-iusinnaasoq aammalu TAC-p 
siunnersuineq qanillattortussaagaa. 
 
Tamanna tunuliaqutaralugu inassutigineqarpoq 2027-mi pisassiissutissat 
amerlassusilerneqassasut 16.000 tonsinik, 2026-mi pisassiissutaasimasut assigalugit. 
 
Saarullinnik aqutsinissamik pilersaarut malillugu pisassiissutit avinneqartussaapput 
aqutsisoqarfiup avannaaniittup kujataaniittullu akornanni, pisasiissutissat 30 %-ii 
aqutsisoqarfimmut avannaaniittumut (NAFO 1A-1C-mut) kiisalu 70 %-it 
aqutsisoqarfimmut kujataaniittumut (NAFO 1D- 1F-imut) avinneqassallutik. Taamatut 
agguaassinerup siunertaraa kitaani suffisartunik saarulleqarfinni pingasuusuni 
aalisarnerup oqimaaqatigiissinneqarnissaata qulakkeerniarnissaa. 
 
Tabel 1. Kitaani avataasiorluni & Tunumi Tunullu kujataani saarullitassatut 
siunnersuutigineqartut (tons). 

Aqutsisoqarfik 
Siunnersuineq 

2026 

Siunnersui-
neq 
2027 

Pisas-sat 
2025 

Pisas-sat 
2026 

Pisassatut 
siunnersuutit 

2027 

Tunup 
avannaani 

Siunnersui- 
soqanngilaq 

Siunnersui- 
soqanngilaq 

Misileraa-
neq 

Misileraa-
neq 

Misileraaneq 

Dohrnip 
Ikkannerani 

23.518 18.814 

27.000 32.000** 35.500 

Tunup 
kujataani 

8.000 8.000 8.000 

Kitaata 
avannaani 
NAFO 1A-1C 

4.708 4.833 

 
1.950* 

4.800 4.800 

Kitaata 
kujataani 
NAFO 1D-1F 

4.550* 11.200 11.200 

 

* 2025-mi oktobarimi pisassiissutinik qaffaasoqareersorlu NAFO 1A-1C-mi pisassiissutit 4.950 

tonsiunngorput aamma NAFO 1D-1F-imi pisassiissutit 11.550 tonsinngorlutik.  

** Dohrnip Ikkannerani pisassiissutit inaarutaasut 37.000 tonsinngorput, neqeroortitsissutit 5.000 

tonsit pissutigalugit. 

 

Kitaani – Sinerissamut qanittumi 

Kitaani sinerissamut qanittumi suffisarfinnut marlunnut siunnersuisoqartarpoq. Nuup 
avannaani suffisarfimmut tunngatillugu aamma Nuup kujataani suffisarfimmut 
tunngatillugu. 2027 tikillugu periuseq ataaseq malillugu sinerissamut qanittumi 
suffisarfinni marlunni aalisagaqassutsimut atorneqarpoq. Periutsimi tassani 
saarullinniarnermi pisat, pisassiissutit inerissimassuserlu masilinnut qassutit atorlugit 
saarullittanik nalunaarsuinermi Pinngortitaleriffiup atortarpaa aamma pisanik 
nalunaarsuinermi aalisarnermilu pisoqaassutsimut oqimaassutsimullu uuttuutitut. 2027-

mi taamatut uuttueriaaseq taamaallaat sinerissamut qanittumi avannarpasinnerusumi 
pisanut atorneqassaaq.  
 
Siunnersuineq naapertorlugu sinerissami qanittumi avannarpasinnerusumiittumi 
sinnilimmik aalisartoqarpoq FMSY, ima paasisarialimmik, piujuartitsinissamik 
tunngaveqarluni aalisarnerup killissai qaangerlugit aalisartoqartoq. Siunnersuinerup 
naliliinera naapertorlugu saarulliit suffisartut pineqartillugit aalisagaqassutsip 
nammassinnaasai sinnerlugit aalisartoqartoq, Btrigger aamma Blim, sinerissamut qanittumi 
avannarpasinnerusumi suffisarfimmi aalisagaqassuseq eqqarsaatigalugu. 
Ilisimaatuussutsikkut siunnersuinermit inassutigineqarpoq sinerissamut qanittumi 
avannarpasinnerusumiittumi 2027-mi pisassiissutissat 2.305 tonsit sinnissanngikkai, 
tamannalu 2026-mut sanilliullugu 71 tonsinik appariarneruvoq.  
 
Siunnersuinermi periuseq sinerissamut qanittumi kujasinnerusumiittumut tunngatillugu 
allanngortinneqarpoq. Tamatumunnga pissutaavoq paasissutissanik najoqqutassiiffiit 
assigiinngitsut aamma periutsimi angusat akornanni innarluttut 
annertusiartuinnarsimaneri. 2027-mi aamma 2028-mi sinerissamut qanittumik 
kujasinnerusumi suffisartunik pisassiissuteqarnissamut tunngaviussapput 
aalisagaqassutsimut ”paasissutissat naammanngitsut”. 2021–2025-mut 
pisarineqarsimasut agguaqatigiissillugit annertussusaannit 20 % -imik appasinnerusumik 
pisassiisoqarpoq. Tamatuma inerneraa siunnersuutigineqartut 3.221 tonsiunerat, 2026-
mut sanilliullugu qaffariaat 1.261 tonsiulluni. 
 
Aqutsinissamik pilersaarusiorneq pillugu suleqatigiissitami saarullinnut TAC 
(pisassiissutinik amerlassusiliineq) sinerissamut qanittumi saarullinniarnermut 
tunngatillugu oqallisigineqarsimavoq. Kitaata sineriaa tamakkerlugu TAC 
aqutsisoqarfimmi ataatsimi agguaanneqartarpoq. Aqutsinissamik pilersaarusiorneq 
pillugu suleqatigiissitap sulinera aallartimmat tapersiisoqarpoq siunissami sinerissamut 
qanittumi aalisarnermi TAC appartinneqassasoq ungasinnerusorlu eqqarsaatigalugu 
siunnersuinermut qanillattornerulissasoq. Suleqaatigiissitaq kingullermik ataatsimiimmat 
aalisartut kattuffiisa Royal Greenlandillu erseqqissaatigaat TAC-mik aalajangersaasarneq 
allanngorartuussanngitsoq pissutigalugu aalisartut oqariartuutigimmassuk 
saarulleqarnerujussua, aalisarnerminni misigisartagartik. Taamatut saqqummiineq 
illuatungiliivoq uumassuserisut siunnersuutaannut, aalisartut isumaqarmata 
siunnersuineq pissusiviusunut uniuuttoq, siunnersuisunit qaqutiguinnaq 
takutinneqartarmat aalisaqassutsip qaffakkiartornera.  
 
Ataatsimiinermi aalisartunit erseqqissaatigineqarpoq ukiuni arlalinni 
alaatsinaanneqarsimasoq suli saarulleqarluarnera, piffissap ilaani pisat uumassusilerisut 
siunnersuinerminni oqariartuutaannit pingaarutilimmik qaffasinnerungaatsiartarlutik. 
Taamatut tunngavilersuuteqarluni isummersornermi oqaatiginiarneqarpoq 
siunnersuinermi aalisagaqassutsimik appasinaarisarnertut. Aalisartunit aammattaaq 
oqariartuutaavoq pisassiissutinik aalajangersaanermi ikilisaasoqartariaqanngitsoq 
pissutigalugu sinerissamut qanittumi aalisartut kissaatigimmassuk aalisarnerup 
allanngorartuunanilu naatsorsuutaasinnaanissaa. Tamanna tunuliaqutaralugu 
siunnersuutigineqarpoq TAC-p 2026-mi pissassiissutit assigiinnassagai, TAC-mut 
periaasissamik aalajangersaaniarluni aqutsinissamik pilersaarusiorluni suliartoqarnerani.  

Tunumi – sinerissami qanittumi 
Tunumi sinerissamut qanittumi saarullinniarnermi siunnersuisoqanngilaq aamma 
aalisarnermit paasissutissat annikitsuinnaat pigineqarput. Taamaattumik 
siunnersuutigineqarpoq Tunumi sinerissamut qanittumi aalisarneq 
killilersugaanngikkallassasoq, sinerissami aalisagaqassutsimik paasissutissanik 
katersuisoqarnerata nalaani.  

Tabel 2. Kalaallit Nunaani sinerissamut qanittumi saarullittassiissutissatut 

siunnersuutit (tons) 

Aalisarneq Aqutsisoqarfik 
Siunnersuineq 

2026 

Siunnersuineq 

2027 

Pisassat 

2026 

Pisassatut 

siunnersuutit 

2027 

Kitaani 

Aalisarnermik 

inuussutissar-

siutillit 

Nuup 

avannaani  

(NAFO 1A-C) 

2.376 2.305 

23.015 23.315 

Nuup kujataani  

(NAFO 1D-F) 
1.960 3.221 

Sunngiffimmi 

aalisarneq 
Kitaani   1.800 1.500 

Tunumi  
Siunnersui- 

soqanngilaq 

Siunnersui- 

soqanngilaq 

Aalisarneq 

Killileqan-

ngitsoq 

Aalisarneq 

Killileqan-

ngitsoq 

 
 

 


